Дняпро, прыняўшы Беразіну, становіцца шырокім, павольным, самавітым, бо запрашае ўжо ў цяперашні Рэчыцкі раён і, зразумела, духоўную сталіцу рэгіёна – горад-прыгажун Рэчыцу, якая знаходзіцца зусім поруч з месцам, дзе ўпадае яшчэ адзін правы (а іншых і няма) прыток – Ведрыч, на высока-стромкім беразе легендарнай ракі.

Рэчыца вядомая з летапісаў пад  1214 годам, але, зразумела, існавала значна раней, бо, каб быць згаданай, яна павінна была быць у рэальнасці. І нават не на сотню, а на тысячы гадоў, бо якраз у яе прыгарадах знойдзены гарадзішчы зарубеніцкай і мілаградскай культур (III-IV стст. да нашай эры).

Ва ўсе часы Рэчыца была цэнтрам вялікага павета, куды ўваходзілі ўсе землі цяперашніх навакольных раёнаў, гэта своеасаблівая сталіца Гомельскага Палесся. Сімвалам горада, які зусім нядаўна быў цэнтрам рэспубліканскіх “Дажынак”, а таму папрыгажэў і пахарашэў са сваімі старадаўнімі касцёламі і цэрквамі, вулачкамі і магістралямі, становяцца нафтавыя вышкі (яны заўважны і з Дняпра, асабліва ноччу), бліскучыя купалы культавых забудоў і, зразумела, паэтычнае слова-песня, бо бляск думкі чалавечай, цёплага і разумнага слова цэніцца не менш за пазалоту:

Небо потемневшее вышитым ковром

Широко раскинулось над родным Днепром.

Звезды воду чистую не напьются, пью
В лодке парень с девушкой по реке плывут.

Припев:

Ой, не под рябиною летним вечерком

Хорошо с любимою на реке вдвоем.

Их несет течением  быстрая река,

Прокатится просится месяц свысока,

С луга ароматом веет ветерок,

И огнями светится тихий городок.

Песня задушевная спорит с соловьем.

И поет в ней девушка что-то о своем…

Как с желанным встретилась в парке над Днепром,

Как сердечко девичье светит огоньком…

Сімвалам духоўнасці Рэчыцы і ўсяго рэгіёна, як і сімвалам духоўнага слова Беларусі, з’яўляецца апякунка і заступніца Радзімы, святая Еўфрасіння Полацкая. Праз Рэчыцу праходзіў шлях вяртання мошчаў асветніцы з Кіева ў Полацк, яе маленькую радзіму і месца падзвіжніцтва. Памяць пра гэта засталася ў народзе. На самым высокім узгорку горада, над самымі водамі Дняпра ўзнялася ў неба капліца ў гонар гэтай знамянальнай падзеі. Мастак Э. Агуновіч уславіў духоўны пачатак роднага горада, у якім злучыліся рэальна-зямное паэтычнае слова і ўзнёсла-нябеснае, Богава.

Згадаем малітву:
Сьвятая Еўфрасіньня Вялікая, Князёўна Полацкая (23 траўня)

Прыкладам тваім, Маці, Прасьветніца Беларусі, можна збавіціся, бо ты ўзяла крыж і пайшла за Хрыстом і прыкладна вучыла, як трэба грэбаваць целам, а ходацца за душу несьмяротную. Дзеля гэтага, дастойная Еўфрасіньня Вялікая, князёўна Полацкая, твой дух будзе радавацца разам з анёламі. (Трапар, сьпеў 8)
і простыя паэтычныя радкі шматлікіх пісьменнікаў, што нарадзіліся на зямлі Рэчыцкай.
